
GOUVÈNÈ HOCHUL ANONSE FINISMAN YON PWOJÈ DEVLOPMAN LOJMAN KI 
NAN PRI ABÒDAB KI KOUTE 11.7 MILYON DOLA NAN KONTE BROOME 

 
Fairmont Park Apartments pote 34 nouvo kay abòdab nan Vil Union 

 
Fairmont Park Apartments ofri kay ki abòdab, ki rezistan fas ak kont inondasyon 

nan distri lekòl ki gen gwo pèfòmans 
 

Envestisman an ap konplete “Southern Tier Soaring” – ki se estrateji global 
rejyon an pou revitalize kominote yo epi devlope ekonomi an 

 
Jodi a Gouvènè Kathy Hochul te anonse jodi a finisman Fairmont Park Apartments ki 
gen 34 apatman, 17 batiman, yon nouvo devlopman dirab, ki rezistan fask ak 
inondasyon nan katye Fairmont Park vil Union lan Devlopman an te fèt pou revitalize 
katye a epi ofri opòtinite lojman abòdab pou fanmi yo nan Distri Lekòl Santral Vil 
Johnson (Johnson City Central School District) ki gen gwo pèfòmans lan. 
 
"Bèl devlopman sa a se rezilta bonjan pwosesis planifikasyon vil la ak efò kontinyèl epi 
konsantre eta ap fè pou konbat efè chanjman klimatik yo pandan y ap bay opòtinite 
lojman ki gen bon jan kalite epi ki abòdab nan katye ki gen bon lekòl ak resous ekselan 
yo", Gouvènè Hochul te deklare. “Ansanm, n ap konstwi yon New York ki pi rezistan, 
pi an sekirite, pi abòdab ak pi estab pou tout moun." 
 
Gouvènè Adjwen an, Brian Benjamin, te deklare, "Ak nouvo kay sa yo ki kanpe kote 
lòt moun te menase pa gwo dlo, nou ap pwofite yon opòtinite ke yo pa ka nye pou 
estabilize kominote sa a pandan n ap ankouraje kwasans dirab ak opòtinite pou nouvo 
rezidan li yo." 
 
Planifikasyon pou Fairmont Park Apartments te kowòdone ant Eta New York, Konte 
Broome ak vil Union pou redinamize ak estabilize katye Fairmont Park la epi pou atenn 
objektif lojman eta a pou bay lojman pou fanmi yo ki abòdab nan distri lekòl ki gen gwo 
pèfòmans yo. 
 
Nouvo bilding yo konstwi sou 20 pasèl ki te achte atravè pwogram Rekiperasyon nan 
ka Katastwòf nan kad Sibvansyon Devlopman Kominotè ke FEMA ak Eta New York 
patwone ki te kite pwopriyete a disponib pou redevlopman planifye, dirab epi ki rezistan 



fas ak inondasyon. Antou, te gen 149 acha prensipalman nan zòn Argonne Avenue, 
South Endwell, Fairmont Park, Westover, ak West Corners. 
Fairmont Park Apartments la gen 17 batiman diplèks, yo chak gen yon apatman ki gen 
de chanm ak twa chanm, pou yon total de 34 kay. 
 
Batiman yo rantab an enèji, yo bati dapre estanda rezistans fas ak inondasyon FEMA 
yo, epi yo konstwi pi wo pase elevasyon baz inondasyon yo san okenn espas pou viv 
oswa mekanik nan premye etaj la. Yo bay abri pou machin anba estrikti ki wo yo 
ansanm ak pakin an sifas. 
 
Karakteristik adisyonèl yo enkli antre nan chak batiman diplèks, aparèy ak ekleraj 
ENERGY STAR oswa ekivalan, ak anbranchman pou machin alave/sechwa nan inite 
yo. Yo fikse lwaye yo nan pri abòdab pou fwaye k ap touche ant 30 ak 80 pousan 
Revni Mwayen Zòn (Area Median Income, AMI) lan. 
 
Finansman Eta pou apatman gen ladan Kredi Enpo Federal sou Lojman pou Moun ki 
gen Revni Fèb ki jenere 6.7 milyon dola nan fon pwòp ki soti nan Biwo Renouvèlman 
Kay ak Kominotè (Homes and Community Renewal, HCR) Eta New York la ak 3.4 
milyon dola nan sibvansyon. Otorite Rechèch ak Devlopman Enèji Eta New York (New 
York State Energy Research and Development Authority, NYSERDA) te bay 41,000 
dola pou sipò. Lòt finansman gen ladan 835,000 ki soti nan men Fon Fidisi pou Lojan 
Federal ak 600,000 dola ki soti nan NBT Bank. 
 
Nouvo kominote sa a te devlope pa Lakewood Development II, LLC ak SEPP Group 
epi se SEPP Management Co., Inc. ak Two Plus Four Management ki jere li ansanm. 
 
Devlopman an se yon pati nan Plan Lojman senk ane eta a pou 20 milya dola, pou 
rann lojman aksesib ak pou konbat sanzabri gras ak konstriksyon oswa prezèvasyon 
plis pase 100,000 lojman abòdab ak 6,000 lojman ki gen sèvis sipò. Pandan deseni ki 
sot pase a HCR te envesti plis pase 276 milyon dola pou plizyè fanmi nan Southern 
Tier pou pwodui apeprè 3,000 apatman abòdab. 
 
RuthAnne Visnauskas, ki se Komisè HCR la, te deklare, "Moun ki nan vil Union yo 
ka gen konfyans ke Fairmont Park Apartments bati pou li dire epi ki ankre avni katye a. 
Anplis de sa, yo sitiye nan yon distri lekòl ki gen gwo pèfòmans ki pral bay chwa ak 
opòtinite pou fanmi ki abite isit la." 
 
Doreen M. Harris, Prezidan ak Direktè Egzekitif Jeneral NYSERDA a, te 
deklare, "Finisman pwojè Fairmont Park Apartments lan asire ke rezidan Konte 
Broome yo gen aksè ak kay ki non sèlman abòdab, men ki rantab an enèji e ki rezistan 
fas ak enpak chanjman klimatik yo.  NYSERDA fyè pou li bay sipò kòm yon pati nan 
angajman kontinyèl Eta a pou amelyore bilding ki egziste deja yo pandan n ap avanse 
objektif konkouran nou yo pou redwi emisyon gaz ki lakòz efè sèr ki danjere pandan n 
ap asire tout Nouyòkè yo benefisye envestisman enèji pwòp Eta a yo." 
 



Direktè Egzekitif S.E.P.P. Group la, John M. Bernardo, te deklare, "17 Diplèks 
Fairmont Park Apartment ki fèk konstwi yo gen ladan 34 inite ki gen de & twa chanm ki 
abòdab epi ki rantab an enèji ki byen sitiye epi ki an konfòmite avèk Pwogram Nouvo 
Konstriksyon Ba NYSERDA a.  Atravè asistans ofisyèl eta ak lokal yo, nou kontan pou 
nou fè pati efò redevlopman nan Fairmont Park epi n ap tann pou nou vin yon vwazen 
nan katye ki byen etabli e ki fyè sa a pou nou ka bay yon sèvis esansyèl ki fèt pou 
fanmi yo nan mache lojman abòdab la." 
Senatè Fred Akshar te deklare, "Lojman ki an sekirite, dirab ak abòdab se yon etap 
esansyèl nan ede revitalize katye kominote nou yo epi kenbe rezidan nou yo san danje 
ak an sekirite kont evènman metewo k ap vini yo." 
 
Manm Asanble Donna Lupardo te deklare, "Mwen ta renmen remèsye NYS Homes & 
Community Renewal, Konte Broome County, ak Vil Union pou efò yo fè pou pote 17 
nouvo batiman diplèks nan katye Fairmont Park la. Devlopman apatman sa a pral 
revitalize yon zòn ki gen tandans gen inondasyon nan kominote nou an ak lojman ki 
bati pou kenbe tèt ak evènman metewo yo alavni. Sa a se kalite entèlijans ki adrese 
bezwen pou lojman abòdab ki alafwa rantab an enèji ak rezistan kont inondasyon." 
 
Chèf Egzekitif Konte Broome Jason Garnar te deklare, "Gwo pwojè sa a se yon lòt 
egzanp ki pote siksè nan angajman nou pou abòde pwoblèm lojman nan Konte 
Broome.Fairmont Park Apartments non sèlman bay inite lojman abòdab ki gen bon jan 
kalite pou 34 fanmi nan kominote nou an, men tou, li ede ak efò nou yo pou fè katye ki 
gen tandans gen inondasyon nou yo pi rezistan. Mèsi a NYSHCR, reprezantan Eta nou 
yo, SEPP, Vil Union, ak patnè mwen yo nan Gouvènman Konte a paske yo te travay 
ansanm nan pwojè sa a." 
 
Prezidan Lejislati Konte Broome nan, Dan J. Reynolds, te deklare, "Felisitasyon 
pou SEPP Group pou ouvèti ofisyèl nouvo pwojè lojman abòdab Fairmont Park 
Apartments lan. Nou kontan dèske nou sipòte pwojè sa a pandan nouvo opòtinite 
lojman abòdab sa yo ap bati sou efò kominote nou an ap fè pou adrese bezwen lojman 
abòdab nan tout Konte Broome lan." 
 
Sipèvizè Vil Union lan, Hon. Richard Materese, te deklare, "Vil Union lan ap akeyi 
finisman Fairmont Park Housing Complex la. Pwojè sa a pote lavi anplis nan zòn 
Fairmont Park la lè li rann lojman abòdab pi disponib pou rezidan Vil la ak bezwen 
popilasyon nou an ki toujou ap chanje". 
 
Akselere Southern Tier Soaring 
Anons jodi a vin konplemante pwojè “Southern Tier Soaring”, ki se plan direktè global 
rejyon an pou jenere kwasans ekonomik ki djanm ansanm ak devlòpman kominote a. 
Plan ki fèt nan nivo rejyonal la konsantre sou atire yon mendèv ki plen talan, grandi 
biznis yo ak estimile inovasyon. Kounye a, rejyon an ap akselere Southern Tier 
Soaring lan gras ak yon envèstisman 500 milyon dola Eta atravè Inisyativ 
Revitalizasyon Rejyon Nò (Upstate Revitalization Initiative) a. Envestisman 500 milyon 
dola Eta a ap ensite biznis prive yo envesti plis pase 2.5 milya dola – e plan rejyon an, 



jan li soumèt la gen pwojè pou plis pase 10,200 nouvo djòb. Gen plis enfòmasyon ki 
disponib isit la. 

